ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՅՈՒՋԵՏԱՅԻՆ ՀԱՄԱԿԱՐԳԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ 
	1. Արդարադատության նախարարություն
	07.06.2024

	
	/10.1.3/22403-2024

	««Բյուջետային համակարգի մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ ներկայացվում են հետևյալ դիտողություններն ու առաջարկությունները.
1. Նախագծի 5-րդ հոդվածում լրացվող՝ «Բյուջետային համակարգի մասին» օրենքի 17-րդ հոդվածի 5-րդ մասի «թա» տառերը առաջարկվում է փոխարինել «թ1» բառով՝ այն հիմնավորմամբ, որ անհրաժեշտ է պահպանել «Նորմատիվ իրավական ակտերի մասին» օրենքի 14-րդ հոդվածով նախատեսված նորմատիվ իրավական ակտի համարակալման կանոնները:
	Ընդունվել է

	2. Նախագծի 6-րդ հոդվածով լրացվող՝ «Բյուջետային համակարգի մասին» օրենքի 21.1-րդ հոդվածով առաջարկվում է ստեղծել Ֆիսկալ ռիսկերի կառավարման խորհուրդ (այսուհետ՝ Խորհուրդ), սակայն անհասկանալի է, թե այն ինչ բնույթի մարմին է լինելու, կամ ինչ տեղ և դեր է ունենալու պետական կառավարման մարմինների համակարգում:
Հարկ է նշել նաև, որ պարզ չէ, թե որն է Խորհրդի ստեղծման նպատակը, կամ Խորհրդին ներկայացվելիք տեղեկատվությունը վերջինիս կողմից քննարկվելու արդյունքում ինչ խնդիրներ կլուծվեն և ինչ ճանապարհով, տեղեկատվության քննարկումն արդյոք հանգեցնելու է որևէ հետևանքի, թե ընդամենը առաջարկվում է պետական բյուջեի նախագծի ներկայացումից առաջ՝ որպես ընթացակարգային փուլ, համապատասխան տեղեկատվությունը քննարկել Խորհրդում:
	Ընդունվել է
Դրույթը հանվել է Նախագծից:

	3. Միևնույն ժամանակ, հայտնում եմ, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	Ընդունվել է

	2. Ներքին գործերի նախարարություն
	10.06.2024

	
	N 43/6/91786-24

	««Բյուջետային համակարգի մասին» օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ առաջարկություններ և առարկություններ չկան։
	Ընդունվել է

	3. Էկոնոմիկայի նախարարություն
	18.06.2024

	
	N 01/11479-2024

	««Բյուջետային համակարգի մասին» օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ (այսուհետ՝ Նախագիծ) հայտնում ենք, որ հաշվի առնելով Նախագծում ձեռնարկված փոփոխությունների աշխատանքները՝ առաջարկում ենք վերոնշյալ աշխատանքների իրականացման համատեքստում հաշվի առնել նաև Արժույթի միջազգային հիմնադրամի կողմից մշակված «Ներքին և արտաքին ֆինանսավորմամբ ծրագրերի համար հանրային ներդրումների կառավարման պրակտիկայի կատարելագործում» հաշվետվության 1-ին առաջարկությունը։
	Չի ընդունվել
Կարծում ենք՝ բարձրացված հարցը արդիական է, սակայն չի ընդգրկվում սույն Նախագծի առարկայի մեջ։

	4. Տարածքային կառավարման և ենթակառուցվածքների նախարարություն
	15.07.2024

	
	N ԳՍ/23.3/22340-2024

	««Բյուջետային համակարգի մասին» օրենքում փոփոխություններ և լրացումներ կատարելու մասին» ՀՀ օրենքի նախագծի (այսուհետ` Նախագիծ) առնչությամբ հայտնում ենք հետևյալը.
Ընդհանուր առմամբ ընդունելի համարելով հարկաբյուջետային հատուկ ռիսկերի վերլուծության համար իրավական որոշակիության ամրագրման անհրաժեշտությունը՝ այդուհանդերձ կարծում ենք, որ այն ենթաօրենսդրական մակարդակում ձևավորելու փոխարեն օրենսդրական մակարդակում նախատեսելը բավարար չափով հիմնավորված չէ, հետևապես առկա են մի շարք պարզաբանման և հստակեցման ենթակա հարցեր, մասնավորապես.
1. Նախագծի հոդված 1-ով առաջարկվում է «Բյուջետային համակարգի մասին» ՀՀ օրենքի (Օրենք) 15-րդ հոդվածի 12-րդ կետը նոր խմբագրությամբ շարադրելիս պարտավորություններ բառից հետո ավելացնել «այդ թվում՝ պայմանական պարտավորություններ» արտահայտությունը: Այդ կապակցությամբ` հաշվապահական հաշվառման միջազգային ստանդարտ 37-ում հստակ տրված է պարտավորություն հասկացության սահմանումը, որում, ի թիվս իրավական և կառուցողական պարտականության ընդգրկվում են նաև պայմանական պարտավորությունները, հետևապես վերոգրյալ հոդվածի պետության և համայնքների համար պարտավորություններ ընդգրկուն արտահայտությունն արդեն իսկ ներառում է նաև պայմանական պարտավորությունները: Բացի այդ, պարտավորությունը տնտեսական շրջանառության իրավական ձև է, որն իրենից ներկայացնում է տնտեսական կապերի իրավական համակարգ, իսկ պայմանագրային իրավահարաբերությունները հստակ կարգավորվում են Քաղաքացիական օրենսգրքի  համապատասխան դրույթներով: 
	Չի ընդունվել
Առաջարկվող խմբագրությունը հստակեցում է, որ տարակարծիք մեկնաբանություններ չլինեն։ Այդ իսկ պատճառով նշում է իրականացվել «այդ թվում» բառակապակցությամբ։ 

	2. Պետք է նաև արձանագրել, որ Օրենքի 151 հոդվածում միջնաժամկետ ծախսերի ծրագրի կառուցվածքում և բովանդակության մեջ Նախագծի 2-րդ և 3-րդ հոդվածներով  վերլուծությունների մաս ամրագրման առաջարկի հիմնավորումը բավարար չափով չի ներկայացվել: Մասնավորապես, նկատի ունենալով, որ պետական միջնաժամկետ ծախսերի ծրագիրը ներկայում, ի թիվս այլոց, կազմվում է նաև համապատասխան վերլուծական տեղեկատվության հիման վրա, ապա միջնաժամկետ ծախսերի ծրագրի կառուցվածքում առանձնացված վերլուծական մասի ընդգրկման դեպքում անհրաժեշտ կլինի առանձնացնել այդ փաստաթղթի ողջ վերլուծական հատվածը և տեղայնացնել առաջարկվող վերլուծական մաս հատվածում, որը լրացուցիչ բարդություններ է ենթադրում: Միաժամանակ, եթե առաջարկվող փոփոխությունը վերաբերելի է միայն սպեցիֆիկ ֆիսկալ ռիսկերի վերլուծական հատվածի ամրագրմանը, ապա ներկայիս իրավակարգավորումները չեն սահմանափակում բյուջետային փաստաթղթերում հատուկ ֆիսկալ ռիսկերին առնչվող վերլուծությունների հրապարակումը: Ավելին, հարկաբյուջետային հատուկ ռիսկերի գնահատմանն առնչվող տեղեկությունները՝ սկսած 2016թ., արտացոլվել են ինչպես յուրաքանյուր տարվա պետական բյուջեի մասին օրենքների նախագծերի մաս կազմող ՀՀ կառավարության բյուջետային ուղերձներում, այնպես էլ միջնաժամկետ ծախսերի ծրագրերում (մինչդեռ հիմնավորման մեջ նշվում է, որ հարկաբյուջետային հատուկ ռիսկերի գնահատմանն առնչվող տեղեկությունները հրապարակվել են 2021թ.):
	Չի ընդունվել
Ներկայումս արդեն իսկ առկա է «Վերլուծություններ» բաժին, սակայն օրենքով այդ բաժնի վերաբերյալ որևէ դրույթ առկա չէ։ Օրենքը լրացվել է՝ հաշվի առնելով պրակտիկ կիրառությունը։ 
Միաժամանակ, հատուկ ռիսկերին (ՊՄԳ, ՊՄԸ և պետական վարկեր և երաշխիքներ) այս ձևաչափով անդրադարձվել է սկսած 2021թ.-ից: Մինչ այդ տարբեր թվականներից տարբեր հասանելի տեղեկատվություններ են հրապարակվել:

	3. Նախագծի 4-րդ հոդվածով Օրենքի 16-րդ հոդվածում առաջարկվող լրացումը` հարկաբյուջետային հատուկ ռիսկերի վերաբերյալ ճշգրտված տեղեկատվությունը..., կարծում ենք նպատակահարմար է դիտարկել ոչ թե լրացում կատարելու համատեքստում, այլ Օրենքի 16-րդ հոդվածի 2-րդ մասի բ կետի 5-րդ պարբերությունում` հիմնական բառից հետո ավելացնելով ընդամենը և հատուկ (այդ թվում նախորդող ժամանակահատվածում տվյալ ռիսկերի նյութականացման դեպքերի նկարագրությամբ») բառերը, քանի որ այդ պարբերությունում նշվում են նաև ռիսկերի նյութականացման հավանականությունների դասակարգումները:
	Ընդունվել է

	[bookmark: _Hlk171697839]4. Նախագծի 5-րդ և 7-րդ հոդվածներով առաջարկվում է համապատասխանաբար Օրենքի 17-րդ և 281-րդ հոդվածներում սահմանված պետական/համայնքային բյուջեի եկամտատեսակները լրացնել ...ՊՄԳ պայմանագրերի շրջանակներում մասնավոր գործընկերոջ կողմից հանրային գործընկերոջը վճարվող վնասի հատուցումներ, տույժեր (տոկոսներ), փոխհատուցումներ, կոնցեսիոն և այլ վճարներ» նոր եկամտատեսակներով: Այս համատեքստում հստակեցման կարիք ունեն վերոնշյալ եկամտատեսակները Օրենքի նույն հոդվածի 4-րդ մասի ժբ» կետում և 281-րդ հոդվածի 1.4-րդ մասի ը» կետում` պետական/համայնքի բյուջե մուտքագրվող «այլ եկամուտներ» դասակարգման մեջ չդիտարկելը, հետևապես ներկայում ինչպես են կարգավորվում «Վեոլիա ջուր» ՓԲԸ-ի վճարած վարձակալական վճարի և «Հարավկովկասյան երկաթուղի» ՓԲԸ-ի կոնցեսիոն վճար դասակարգումները: 
	Չի ընդունվել
Ներկայումս ՊՄԳ-ների շրջանակներում մասնավոր գործընկերոջ կողմից հանրային գործընկերոջը վճարվող տարատեսակ վճարները ներառվում են Օրենքի 17-րդ հոդվածի 5-րդ մասի «ժբ» կետով դասակարգված «օրենքով և իրավական այլ ակտերով սահմանված՝ պետական բյուջե մուտքագրվող այլ եկամուտները» եկամտատեսակի մեջ: Հաշվի առնելով, որ ՊՄԳ օրենքի ընդունմամբ հստակեցվել են բոլոր հնարավոր վճարները, ինչպես նաև այն, որ դրանք կանխատեսելի են և հաշվարկելի՝ ուստի նպատակահարմար է վերջիններս դասակարգել բյուջեի եկամտատեսակների առանձին խմբի մեջ՝ առանձնացնելով ոչ կանխատեսելի այլ եկամուտներից:

	5. Նախագծի 6-րդ հոդված 3-րդ մասում` ֆիսկալ ռիսկերի կառավարման խորհրդին լիազոր մարմնի ֆիսկալ ռիսկերի կառավարման գործառույթն իրականացնող աշխատողների որակավորմանը ներկայացվող պահանջների վերապահման առնչությամբ կարևորում ենք Քաղաքացիական ծառայության խորհրդի դիրքորոշումը:
	Ընդունվել է

	5. Երևանի քաղաքապետարան
	26.07.2024

	
	N 01/100113-24

	««Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի 1-ին հոդվածի 1-ին մասով առաջարկվում է «Հայաստանի Հանրապետության բյուջետային համակարգի մասին» օրենքի (այսուհետ՝ Օրենք) 15-րդ հոդվածի 12-րդ մասը շարադրել նոր խմբագրությամբ՝ արդյունքում նախատեսելով, որ պետության և համայնքների համար պարտավորություններ (այդ թվում՝ պայմանական պարտավորություններ) առաջացնող պայմանագրերը (համաձայնագրերը) ենթակա են պարտադիր գրանցման պետական լիազորված մարմնում և ուժի մեջ են մտնում գրանցման պահից: Պետական և տեղական ինքնակառավարման մարմինները պետության, համայնքների անունից պարտավորություններ ստանձնող պայմանագրերը (համաձայնագրերը) կնքում են միայն իրենց իրավասությունների սահմաններում: Պայմանական պարտավորություններ առաջացնող պայմանագրերը և դրանցում կատարվող փոփոխությունները ենթակա են նախնական գնահատման լիազորված մարմնի կողմից։
Նախագծի 1-ին հոդվածի 2-րդ մասով առաջարկվում է Օրենքի 15-րդ հոդվածը լրացնել նոր 12.1-րդ մասով՝ արդյունքում նախատեսելով, որ պետության և համայնքների համար պարտավորություններ (այդ թվում՝ պայմանական պարտավորություններ) առաջացնող պայմանագրերի (համաձայնագրերի) գրանցման և պայմանական պարտավորություններ առաջացնող պայմանագրերի և դրանցում կատարվող փոփոխությունների նախնական գնահատման կարգերը սահմանում է Հայաստանի Հանրապետության կառավարությունը:
Այս առումով հաշվի առնելով տեղական ինքնակառավարման մարմինների գործունեության հիմքում ընկած սկզբունքները, մասնավորապես այն, որ տեղական ինքնակառավարման մասին օրենսդրության համաձայն՝ տեղական ինքնակառավարումն իրականացվում է ինքնուրույն և սեփական պատասխանատվությամբ՝ հայտնում ենք, որ համայնքի կողմից կնքվող պայմանագրերի և դրանցում կատարվող փոփոխությունների՝ պետական լիազորված մարմնի կողմից նախնական գնահատման ենթակա լինելու վերաբերյալ առաջարկվող կարգավորումը ամբողջությամբ հակասում է Հայաստանի Հանրապետության Սահմանադրությանը, տեղական ինքնակառավարման մասին օրենսդրությանը և Հայաստանի Հանրապետության քաղաքացիական օրենսգրքին:
Նախագծով առաջարկվող կարգավորումներից պարզ չէ նաև թե ինչ է իրենից ենթադրելու պայմանագրերի և դրանցում կատարվող փոփոխությունների նախնական գնահատումը, ինչ նպատակով է այն իրականացվելու և նախնական գնահատման արդյունքները ինչ իրավական հետևանք են ունենալու պայմանագիր կնքող կողմի համար: 
Միաժամանակ, հայտնում ենք, որ Օրենքով «պայմանական պարտավորություններ» հասկացություն առկա չէ, հետևաբար առաջարկվող փոփոխությունները այս մասով նույնպես խնդրահարույց են:
Ամփոփելով նշվածը՝ հայտնում ենք, որ Նախագծի 1-ին հոդվածով առաջարկվող փոփոխությունները ամբողջությամբ խնդրահարույց են և ոչ ընդունելի:
	Չի ընդունվել
1. Գործող օրենսդրությամբ՝ գրանցման պահանջը արդեն իսկ սահմանված է, փոփոխությամբ ամրագրվում է նաև պայմանական պարտավորություններ առաջացնող պայմանագրերի գրանցման պահանջը, ինչը բխում է ֆիսկալ կայունության ապահովման ՖՆ գործառույթից։
2. Պայմանական պարտավորությունների հասկացությունը տրված է հանրային հատվածի հաշվապահական հաշվառման ստանդարտներով։

	2. Նախագծի 3-րդ հոդվածով առաջարկվում է Օրենքի 15-րդ հոդվածը լրացնել նոր 4-րդ մասով՝ արդյունքում նախատեսելով, որ պետական բյուջեի միջնաժամկետ ծախսերի ծրագրի վերլուծությունների մասում պարտադիր ներառվում են հարկաբյուջետային հատուկ ռիսկերի (ներառյալ համայնքային մասնակցությամբ ընկերությունների վերաբերյալ տեղեկությունները /ծրագրեր, բյուջետային վարկեր, երաշխիքներ և այլն/:
Այս առումով հայտնում ենք, որ համայնքային մասնակցությամբ ընկերությունների ծրագրերի, դրանց վերաբերյալ տեղեկությունների՝ պետական բյուջեի միջնաժամկետ ծախսերի ծրագրի վերլուծությունների մասում ներառումը խնդրահարույց է և ոչ ընդունելի:
	Չի ընդունվել
PEFA PI-10. Fiscal risk reporting, 10.2. Monitoring of subnational governments ցուցիչով Հայաստանը 2023 թվականի արդյունքներով ստացել է «C» գնահատական։ Կարծում ենք, որ համայնքային ծրագրերի վերաբերյալ տեղեկատվությունը պետք է կենտրոնացված կերպով հավաքագրվի՝ հատկապես հաշվի առնելով համայնքային բյուջեների դեֆիցիտային բնույթը։  
Միաժամանակ, դիտարկումը չի պարզաբանում՝ ինչ նկատի ունի «խնդրահարույց և ոչ ընդունելի» տերմիններով:

	3. Նախագծի 5-րդ հոդվածով առաջարկվում է Օրենքի 17-րդ հովածի 5-րդ մասը լրացնել նոր «թ» կետով՝ արդյունքում նախատեսելով, որ պետական բյուջեի եկամուտի աղբյուրներ են նաև «Պետություն-մասնավոր գործընկերության մասին» օրենքով սահմանված ՊՄԳ պայմանագրերի շրջանակներում մասնավոր գործընկերոջ կողմից հանրային գործընկերոջը վճարվող վնասի հատուցումները, տույժերը (տոկոսները), փոխհատուցումները, կոնցեսիոն և այլ վճարները:
Միևնույն ժամանակ, Նախագծի 7-րդ հոդվածով առաջարկվում է Օրենքի 281-ին հոդվածի 1.4-րդ մասը լրացնել նոր «թ» կետով՝ նախատեսելով, որ համայնքների բյուջեների վարչական մասերի մեջ ներառվող այլ եկամուտներ են նաև «Պետություն-մասնավոր գործընկերության մասին» օրենքով սահմանված ՊՄԳ պայմանագրերի շրջանակներում մասնավոր գործընկերոջ կողմից հանրային գործընկերոջը վճարվող վնասի հատուցումները, տույժերը (տոկոսները), փոխհատուցումները, կոնցեսիոն և այլ վճարները:
Այս առումով, հայտնում ենք, որ «Պետություն-մասնավոր գործընկերության մասին» օրենքի 2-րդ հոդվածի 1-ին մասի 6-րդ կետի համաձայն՝ հանրային գործընկերը՝ իրավասու մարմինն է, որը ՊՄԳ պայմանագիր է կնքում մասնավոր գործընկերոջ ընտրության ընթացակարգում հաղթող հայտատուի հետ:
Նույն օրենքի 2-րդ հոդվածի 1-ին մասի 3-րդ կետի համաձայն՝  իրավասու մարմին է համարվում Կառավարությունը, պետական կառավարման համակարգի մարմինը, որը պետական կառավարման որոշակի ոլորտում մշակում և իրականացնում է քաղաքականություն, Հայաստանի Հանրապետության տեղական ինքնակառավարման մարմինը:
Հաշվի առնելով վերոգրյալը, հայտնում ենք, որ Նախագծով միաժամանակ նշվում է  «Պետություն-մասնավոր գործընկերության մասին» օրենքով սահմանված ՊՄԳ պայմանագրերի շրջանակներում մասնավոր գործընկերոջ կողմից հանրային գործընկերոջը վճարվող վնասի հատուցումները, տույժերը (տոկոսները), փոխհատուցումները, կոնցեսիոն և այլ վճարները և՛ պետական, և՛ համայնքային  բյուջե ուղղվելու մասին, մինչդեռ առաջարկվող կարգավորումը ««Պետություն-մասնավոր գործընկերության մասին»» օրենքով սահմանված հանրային գործընկերոջ շրջանակի համատեքստում բյուջետային մուտքերի մասով անհասկանալի է և հստակեցման կարիք ունի, քանի որ առաջարկվող կարգավորումից ստացվում է, որ նույն գումարը ուղղվելու է և՛ պետական բյուջե և՛ համայնքային բյուջե:
 Վերոգրյալի համատեքստում, հայտնում ենք նաև, որ տեղական ինքնակառավարման մարմնին, որպես հանրային գործընկերոջը, մասնավոր գործընկերոջ կողմից վճարվող գումարները պետական բյուջե ուղղվելու տեսանկյունից խնդրահարույց են: 
Այս առումով ընդունելի համարելով Նախագծով առաջարկվող կարգավորումը՝ առաջարկում ենք այն վերախմբագրել՝ հստակեցնելով համայնքի բյուջե և պետական բյուջե մուտքագրվող գումարները:
	Չի ընդունվել
Օրենսդրական կարգավորումներից պարզ է, որ մուտքն ապահովում է այն բյուջե, որի հաշվին կնքվել է ՊՄԳ-ն (ով հանդիսանում է հանրային գործընկեր)։ 

	6. Քաղաքացիական ծառայության գրասենյակ
	14.08.2024թ.

	
	N 42/44.2/27895-2024

	««Բյուջետային համակարգի մասին» օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ Վարչապետի աշխատակազմի քաղաքացիական ծառայության գրասենյակն առաջարկություններ և դիտողություններ չունի:
	Ընդունվել է

	7. Էկոնոմիկայի նախարարություն
	07.04.2025թ.

	8. 
	N 01/7140-2025

	««Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին» օրենքի լրամշակված նախագծի փաթեթի վերաբերյալ դիտարկումներ և առաջարկություններ չկան։
	Ընդունվել է

	9. Ներքին գործերի նախարարություն
	07.04.2025թ.

	10. 
	N 43/6/89915-25

	«Հայաստանի Հանրապետության բյուջետային համակարգի մասին օրենքում փոփոխություններ և լրացումներ կատարելու մասին» օրենքի լրամշակված նախագծի վերաբերյալ առաջարկություններ և առարկություններ չկան։
	Ընդունվել է

	11. Արդարադատության նախարարություն
	10.04.2025թ.

	12. 
	N /10.1.3/15185-2025

	««Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին» օրենքի լրամշակված նախագծի (այսուհետ՝ Նախագիծ) վերաբերյալ ներկայացվում են հետևյալ դիտողություններն ու առաջարկությունները:
1. Նախագծի 1-ին հոդվածով «Հայաստանի Հանրապետության բյուջետային համակարգի մասին» օրենքի (այսուհետ՝ Օրենք) 15-րդ հոդվածում նոր խմբագրությամբ շարադրվող 12-րդ մասով առաջարկվում է սահմանել, որ պետական և տեղական ինքնակառավարման մարմինները պետության, համայնքների անունից պարտավորություններ ստանձնող պայմանագրերը (համաձայնագրերը) կնքում են միայն իրենց իրավասությունների սահմաններում: Նշված կարգավորումից պարզ չէ, թե ինչ է իրենց ենթադրում իրենց իրավասության սահմաններում պաշտոնատար անձանց կողմից պայմանագրերի կնքման լիազորությունների շրջանակը: Հաշվի առնելով, որ Սահմանադրության 6-րդ հոդվածի 1-ին մասով արդեն իսկ երաշխավորված է, որ պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են օրենքներով, այս առումով նշված դրույթն ունի վերանայման անհրաժեշտություն՝ սահմանելով այնպիսի դրույթ, որից պարզ կլինի, թե իրավասության ինչ բնույթի և ծավալի մասին է խոսքը: Առաջարկվում է առնվազն նշել, որ քննարկվող պայմանագրերը կնքվում են պետական և տեղական ինքնակառավարման մարմինների՝ օրենքով և ենթաօրենսդրական ակտերով սահմանված իրավասությունների սահմաններում: 
Նախագծի նույն հոդվածով «Հայաստանի Հանրապետության բյուջետային համակարգի մասին» օրենքի 15-րդ հոդվածում լրացվող 121-րդ մասը ունի հետևյալ ձևակերպումը. 
«12.1 Պետության և համայնքների համար պարտավորություններ (այդ թվում՝ պայմանական պարտավորություններ) առաջացնող պայմանագրերի (համաձայնագրերի) գրանցման և պայմանական պարտավորություններ առաջացնող պայմանագրերի և դրանցում կատարվող փոփոխությունների նախնական գնահատման կարգերը սահմանում է Հայաստանի Հանրապետության կառավարությունը:»: 
Ավելորդ կրկնություններից խուսափելու համար առաջարկվում է նոր լրացվող մասում «և պայմանական պարտավորություններ առաջացնող» բառերը փոխարինել «,» կետադրական նշանով՝ հաշվի առնելով այն, որ նոր լրացվող մասում «պարտավորություններ (այդ թվում՝ պայմանական պարտավորություններ) առաջացնող» բառերի կիրառման արդյունքում արդեն պարզ է դառնում, որ պարտավորություններ առաջացնող պայմանագրերը ներառում են նաև պայմանական պարտավորություններ առաջացնող պայմանագրերը:
	



1. Ընդունվել է
Խմբագրության այդ մասը նոր առաջարկ չէ, այլ գործող օրենքի ձևակերպում։ Նախադասությունը հանվել է։ 















2. Չի ընդունվել
Գրանցման կարգը վերաբերում է բոլոր պայմանագրերին՝ թե ուղղակի, թե պայմանական պարտավորություններ առաջացնող պայմանագրերին։ Գնահատման կարգը, սակայն, վերաբերում է միայն պայմանական պարտավորություններ առաջացնող պայմանագրերի կնքմանն ու փոփոխմանը։ 

	[bookmark: _Hlk199182533]2. Նախագծի 3-րդ հոդվածով նախատեսվում է Օրենքի 151-րդ հոդվածը լրացնել նոր՝ 4-րդ մասով, որի երկրորդ նախադասության համաձայն՝ միջնաժամկետ ծախսերի ծրագրին առնչվող վերլուծությունների բաժնում պարտադիր ներկայացման տեղեկատվություն է հանդիսանում հարկաբյուջետային հատուկ ռիսկերին վերաբերելի Պետություն-մասնավոր գործընկերության (ՊՄԳ) ծրագրերի տեղեկատվությունը: Առաջարկվում է վերոգրյալ նորմը խմբագրել հետևյալ կերպ. «(…) Վերլուծությունների մասում պարտադիր ներառվում է հարկաբյուջետային հատուկ ռիսկերի (ներառյալ՝ պետական և համայնքային մասնակցությամբ ընկերությունների, Պետություն-մասնավոր գործընկերության (ՊՄԳ) ծրագրերի (բացառությամբ՝ օրենքով հրապարակման ոչ ենթակա) բյուջետային վարկերի և երաշխիքների) վերաբերյալ տեղեկատվությունը, որը մշակվում է լիազոր մարմնի և համապատասխան պետական մարմինների կողմից համատեղ։»: Վերոնշյալ իրավակարգավորումն առաջարկվում է վերախմբագրել այն հիմնավորմամբ, որ «Պետություն-մասնավոր գործընկերության մասին» օրենքի 13-րդ հոդվածի 2-րդ մասի համաձայն՝ ՊՄԳ ծրագրերի, դրանց պատրաստման և իրականացման վերաբերյալ այն տեղեկատվությունը, որի հրապարակումը սահմանափակվում է օրենքներով, ենթակա չէ հրապարակման:  Հաշվի առնելով վերոգրյալը՝ հարկ է նկատի ունենալ, որ «Պետություն-մասնավոր գործընկերության մասին» օրենքով սահմանափակման ենթակա տեղեկատվության տրամադրման բացառման նախատեսումը անհրաժեշտ է՝ երաշխավորելու տեղեկատվության գաղտնիությանը անհարկի միջամտությունները: 
	Ընդունվել է

	3. Նախագծում անհրաժեշտ է վերանայել համարակալումները՝ հաշվի առնելով «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջը, որի համաձայն՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
	Մասամբ է ընդունվել
Սույն օրենքը ընդունվել է դեռևս 1997թ.-ին, և արդեն իսկ առկա համարակալումը «Նորմատիվ իրավական ակտերի մասին» օրենքի տրամաբանությունից դուրս է։ Նախագծում կատարվել են որոշակի փոփոխություններ՝ հնարավորինս մոտարկելով «Նորմատիվ իրավական ակտերի մասին» օրենքի կարգավորումներին։ 

	4. Միևնույն ժամանակ, հայտնում եմ, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	Ընդունվել է

	13. Երևանի քաղաքապետարան
	16.04.2025թ.

	14. 
	N 01/46528-25

	«Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ դիտողություններ և առաջարկություննր չունենք:
	Ընդունվել է

	15. Տարածքային կառավարման և ենթակառուցվածքների նախարարություն
	12.05.2025թ.

	16. 
	N ԴԽ/23.1/15229-2025

	««Բյուջետային համակարգի մասին» օրենքում փոփոխություններ և լրացումներ կատարելու մասին» ՀՀ օրենքի նախագծի ««Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին» ՀՀ օրենքի լրամշակված նախագծի (այսուհետ` Նախագիծ) առնչությամբ հայտնում ենք հետևյալը.
Նախագծի 6-րդ հոդվածով առաջարկվում է Օրենքի 281-րդ հոդվածի 1.4-րդ մասը լրացնել նոր «թ» կետով՝ նախատեսելով, որ համայնքների բյուջեների վարչական մասերի մեջ ներառվող այլ եկամուտներ են նաև «Պետություն-մասնավոր գործընկերության մասին» օրենքով սահմանված ՊՄԳ պայմանագրերի շրջանակներում մասնավոր գործընկերոջ կողմից հանրային գործընկերոջը վճարվող վնասի հատուցումները, տույժերը (տոկոսները), փոխհատուցումները, կոնցեսիոն և այլ վճարները:
Միևնույն ժամանակ Նախագծին կից ամփոփաթերթում նշվում է, որ ՊՄԳ օրենքի ընդունմամբ հստակեցվել են ՊՄԳ-ների շրջանակներում մասնավոր գործընկերոջ կողմից հանրային գործընկերոջը վճարվող բոլոր հնարավոր վճարները, ինչպես նաև այն, որ դրանք կանխատեսելի են և հաշվարկելի՝ ուստի նպատակահարմար է վերջիններս դասակարգել բյուջեի եկամտատեսակների առանձին խմբի մեջ՝ առանձնացնելով ոչ կանխատեսելի այլ եկամուտներից:  
Հետևաբար վերոնշյալի համատեքստում լրացուցիչ հիմնավորման կարիք ունի ՊՄԳ-ների շրջանակներում մասնավոր գործընկերոջ կողմից հանրային գործընկերոջը վճարվող բոլոր հնարավոր վճարները համայնքի բյուջեի ֆոնդային մաս չուղղելու և միայն համայնքի բյուջեի վարչական մասում նախատեսելու հանգամանքը` նկատի ունենալով տեղական ինքնակառավարման մարմինների կողմից իրականացվող լիազորությունները և դրանց ֆինանսավորման համապատասխանության ապահովման անհրաժեշտությունը:
	Ընդունվել է

	12. Արդարադատության նախարարություն
Պետական փորձագիտական եզրակացություն
	25.06.2025թ.

	
	N /27.2/28287-2025

	««Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ դիտողություններ և առաջարկություններ չունենք։
	Ընդունվել է

	13. Վարչապետի աշխատակազմի ֆինանսատնտեսագիտական վարչություն
	31.07.2025

	
	N 02/16.5/24625-2025

	1.	Նախագծի 2-րդ հոդվածով առաջարկվում է «Բյուջետային համակարգի մասին» ՀՀ օրենքի 151-րդ հոդվածի 1-ին մասը լրացնել նոր՝ «գ» կետով, հարկ է նկատել, որ «Հայաստանի Հանրապետության բյուջետային համակարգի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագիծը, որը, սահմանված կարգով, ՀՀ կառավարության օրենսդրական նախաձեռնությամբ ՀՀ կառավարության 2025 թվականի հունիսի 20-ի N 789-Ա որոշմամբ ներկայացվել է ՀՀ Ազգային Ժողովի քննարկմանը, ներառում է դրույթ, որով «Հայաստանի Հանրապետության բյուջետային համակարգի մասին» օրենքի 151-րդ հոդվածը շարադրվում է նոր խմբագրությամբ: Ելնելով վերոգրյալից՝ առաջարկվում է «Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին»» օրենքի նախագծի 2-րդ հոդվածով առաջարկվող փոփոխությունները սահմանելիս ի նկատի ունենալ վերոնշյալ որոշմամբ նախատեսված փոփոխությունները:
	Ընդունվել է ի գիտություն
[bookmark: _GoBack]Հաշվի առնելով Ֆինանսատնտեսական նախարարական կոմիտեից հետո ՀՀ արդարադատության նախարարության հետ տեղի ունեցած աշխատանքային քննարկումները՝ Նախագծի 2-րդ հոդվածով առաջարկվող փոփոխությունները սահմանվում են ներկայումս գործող՝ «Հայաստանի Հանրապետության բյուջետային համակարգի մասին» օրենքի 151-րդ հոդվածի համար:

	2.Նախագծի առանձին հոդվածներով առաջարկվում է կարգավորել Լիազոր մարմնի մասով որոշակի հարաբերություններ՝ մինչդեռ «Բյուջետային համակարգի մասին» ՀՀ օրենքի իմաստով լիազոր մարմինը Տարածքային կառավարման բնագավառի լիազոր մարմինն է (Հոդված 20, մաս 7):
	Ընդունվել է

	3.	Առաջարկում ենք նախագծով սահմանել, թե ում կողմից են կնքվում Պայմանական պարտավորություններ առաջացնող պայմանագրերը (համաձայնագրերը) և երբ են ուժի մեջ մտնում:
	Չի ընդունվել
Պայմանական պարտավորություններ առաջացնող պայմանագրերի (համաձայնագրերի) կողմերը, ինչպես նաև պայմանագրերի (համաձայնագրերի) ուժի մեջ մտնելու ժամկետները տարբերվում են՝ կախված համապատասխան պայմանագրի (համաձայնագրի) ոլորտից, այդ ոլորտը համակարգող պետական մարմնից կամ համայնքից և տվյալ պայմանագրին (համաձայնագրին)  բնորոշ առանձնահատկություններից:

	4.	Առաջարկում ենք Նախագծի 6-րդ հոդվածում «Օրենքի 282-րդ հոդվածում» բառերը փոխարինել «Օրենքի 282-րդ հոդվածի 2-րդ մասում» բառերով:
	Ընդունվել է ի գիտություն
Միաժամանակ, Նախագծի 6-րդ հոդվածը շարադրվել է՝ հաշվի առնելով այն հանգամանքը, որ «Տեղական ինքնակառավարման մասին» օրենքի համաձայն՝ վերոնշյալ հոդվածով սահմանվող եկամտատեսակները համարվում են «այլ եկամուտներ»: 

	14. Վարչապետի աշխատակազմի տարածքային զարգացման և շրջակա միջավայրի հարցերի վարչություն

	Նախագծի 6-րդ հոդվածով նախատեսվում է գործող օրենքի 282–րդ հոդվածում կատարել լրացում, համաձայն որի՝ համայնքների բյուջեների ֆոնդային մասի մուտքերի գծով ավելացվում է բյուջեի մուտք, այն է ՝«Պետություն-մասնավոր գործընկերության մասին» օրենքով սահմանված ՊՄԳ պայմանագրերի շրջանակներում մասնավոր գործընկերոջ կողմից հանրային գործընկերոջը վճարվող վնասի հատուցումներ, տույժեր (տոկոսներ), փոխհատուցումներ, կոնցեսիոն և այլ վճարներ»:  
Այս առումով հարկ է նկատել, որ «Տեղական ինքնակառավարման մասին» օրենքի 86-րդ հոդվածի 1-ին մասի 3-րդ կետի ժ) ենթակետով, որպես համայնքի բյուջեի այլ եկամուտներ, սահմանված է «Պետություն-մասնավոր գործընկերության մասին» Հայաստանի Հանրապետության օրենքով նախատեսված ՊՄԳ ծրագրի շրջանակներում առաջացած ֆինանսական միջոցները, եթե ՊՄԳ ծրագիրը նախատեսում է համայնքի համար նման միջոցների առաջացում»: 
Արդյունքում, գտնում ենք, որ լրացուցիչ պարզաբանման և հստակեցման կարիք ունի նախագծով ներկայացված դրույթի և «Տեղական ինքնակառավարման մասին» օրենքի նշված դրույթի կարգավորումների շրջանակը, և առաջարկում ենք, անհրաժեշտության դեպքում՝ դիտարկել «Տեղական ինքնակառավարման մասին» օրենքում փոփոխություն կամ լրացում կատարելու հնարավորության և նպատակահարմարության հարցը:
	Մասամբ է ընդունվել
Հաշվի առնելով, որ «Պետություն-մասնավոր գործընկերության մասին» օրենքի ընդունմամբ հստակեցվել են բոլոր հնարավոր վճարները, ինչպես նաև այն, որ դրանք կանխատեսելի են և հաշվարկելի՝ ուստի նպատակահարմար է վերջիններս դասակարգել բյուջեի եկամտատեսակների առանձին խմբի մեջ՝ առանձնացնելով ոչ կանխատեսելի այլ եկամուտներից: Միաժամանակ, հաշվի առնելով, որ «Տեղական ինքնակառավարման մասին» օրենքի համաձայն՝ ՊՄԳ պայմանագրերի  շրջանակում առաջացած ֆինանսական միջոցներից մուտքերը համարվում են «այլ եկամուտներ», ուստի Նախագծում դրա մասով կատարվել է համապատասխան փոփոխություն: 
Նշենք, որ Նախագծով և «Տեղական ինքնակառավարման մասին» օրենքով սահմանված դրույթները վերաբերում են նույն կարգավորման շրջանակին:



